
17/814 CONTRATACIÓN  DA  PRESTACIÓN  DO  SERVIZO  DE 
GARDERÍA  E  SERVIZO  DE  COMEDOR  NAS  ESCOLAS  INFANTÍS 
MUNICIPAIS  DE  SAN  FIZ  E  PIRINGALLA.  APROBACIÓN  DOS 
PREGOS  DE  PRESCRICIÓNS  TÉCNICAS  E  DE  CLÁUSULAS 
ADMINISTRATIVAS  PARTICULARES,  ASÍ  COMO  DO GASTO  E  A 
ADXUDICACIÓN POR PROCEDEMENTO ABERTO. APERTURA DO 
PROCEDEMENTO  DE  ADXUDICACIÓN.-  Examinado  o  expediente 
tramitado para  os  efectos  e  visto  o informe proposta  do Xefe do Servizo  de 
Contratación, Patrimonio e Fomento, do 17 de decembro de 2010 que, na súa 
parte expositiva, fai constar:

“ANTECEDENTES
I. Prego de condicións técnicas que rexerá na contratacion do servizo de gardería 
e servizo de comedor nas escolas infantís  municipais  de San Fiz e Piringalla 
elaborado pola Concellería de Educación do Concello de Lugo.
II. Informes do departamento municipal de planificación e control de concesións 
sobre o prezo máximo a aplicar no prego de condicións para a contratacion do 
persoal, manutención e produtos de limpeza das escolas infantís municipais de 
San Fiz e Piringalla.
III.- Acordo número 5/83 do Pleno do Concello de Lugo en data 28 de xuño de 
2010  polo  que  se  acorda  aprobar  a  xestión  indirecta  baixo  a  modalidade  de 
concesión administrativa das escolas infantís de San Fiz e da Piringalla.
IV. Informe de Intervención do día 19 de agosto de 2010 no que se pon de 
manifesto,  entre outros, a existencia de crédito na aplicación 32104.22799 do 
vixente  orzamento  xeral  por  importes  de  86.670,71  euros  (escola  infantil  A 
Piringalla) e 87.266,39 euros ( escola infantil San Fiz) correspondente a unha 
estimación de gasto de catro meses.
V- Prego de cláusulas administrativas que rexerán a contratacion de referencia.
VI.  Informe  emitido  pola  titular  da  asesoría  xurídica  no  que  se  poñen  de 
manifesto unha serie de consideracións.
VII. Informe de intervención do día 16 de decembro de 2010, no que se realizan 
unha serie de observacións para a súa subsanación.
VIII.- Novos pregos de cláusulas administrativas que rexerán a contratación de 
referencia.

LEXISLACIÓN APLICABLE
- Lei 7/1985, do 2 de abril, reguladora das bases do réxime local (LRBRL).
- Real decreto lexislativo 781/1986, do 18 de abril, polo que se aproba o Texto 

refundido  das  disposicións  legais  vixentes  en  materia  de  réxime  local 
(TRRL).

- Lei 5/1997, do 22 de xullo, de Administración local de Galicia (LALG).

- Lei 30/2007, do 30 de outubro, de contratos do sector público (LCSP).
- Real  decreto  1098/2001,  do  12  de  outubro,  polo  que  se  aproba  o 

Regulamento  xeral  da  Lei  de  contratos  das  administracións  públicas 
(RXLCAP).

- Lei  31/1995,  de  prevención  de  riscos  laborais  (LPRL)  e  os  seus 
regulamentos.

- Real decreto 39/97, do 17 de xaneiro, sobre regulamentación dos Servizos de 
Prevención.

- Real  decreto  486/97,  do  14  de  abril,  sobre  disposicións  mínimas  de 
seguridade e saúde nos lugares de traballo.

- Calquera  outra  disposición  legal  vixente  que  lles  sexan  de  aplicación  ás 
corporacións locais.

CONSIDERACIÓNS XURÍDICAS
Primeira. Este  contrato  debe  ser  cualificado como un  contrato de servizos, 
recollido e regulado no artigo 10 da LCSP que ten por obxecto a realización dos 
servizos educativos e de comedor e limpeza nas escolas infantís municipais de 
san Fiz e da Piringalla segundo o prego de prescricións técnicas elaborado pola 
Concellería de Educación do Concello de Lugo e que poden encadrarse dentro 
do Anexo II da LCSP categorías  25 (servizos sociais e de saúde) da LCSP.
O Pleno do Concello de Lugo acordou en sesión celebrada o pasado 28 de xuño 
de 2010 aprobar para as ditas escolas a forma de xestión indirecta a través da 
modalidade de concesión administrativa regulada nos artigos 251 e seguintes da 
Lei 30/2007, do 30 de outubro, de contratos do sector público sen que a duración 
do contrato poida exceder de un ano.
Este  acordo  é  consecuencia  da  inicial  consideración  deste  contrato  como de 
xestión  dun servizo  público  e  como tal,  o  Pleno debía  pronunciarse  sobre  o 
cambio  na  forma  de  xestión  xa  que  con  anterioridade  as  únicas  escolas 
municipais  en  funcionamento  se  xestionaban  -e  se  xestionan  na  actualidade- 
mediante la modalidade de xestión directa.
Nos últimos anos estase a producir un debate sobre a diferenza entre os contratos 
de  xestión  de servizos  públicos  e  os  contratos  de servizos  sobre todo ante a 
ausencia  de  normativa  comunitaria  que  regule  os  contratos  de  xestión  de 
servizos. Con anterioridade a diferenza, entre outras, estaba nos destinatarios – 
os  cidadáns  ou o  propio  concello-  para  determinar  cando estabamos  ante  un 
contrato de servizos ou de xestión. Na actualidade este criterio diferenciador xa 
non serve senón que temos que ter en conta si o contratista asume a organización 
e o risco derivado da prestación do servizo de modo que va a ser esa asunción de 
risco por parte do empresario o que determine se nos atopamos ante un contrato 
de xestión de servizo público .

Así o vén entendendo a Xunta Consultiva ( informe 22/09 de 25 de setembro de 
2009) e a xurisprudencia comunitaria (Sentenza do TSJCE de 18 de xullo de 
2007) que entenden que un contrato no que o concesionario non soporta o risco 
da explotación do servizo debe cualificarse como contrato de servizos.
No caso que nos ocupa non se traslada a xestión das escolas infantís á empresa 
contratista, de feito, o prezo aboarase directamente polo Concello e non inclúe 
unha  xestión  integral  toda  vez  existen  determinados  custos  (auga,  luz,  gas, 
teléfono…) que se abonan directamente polo Concello así como a admisión do 
alumnado que se realiza por persoal municipal. Todo iso leva a conclusión de 
que nos atopamos ante un contrato de servizos.
Os  pregos  de  condicións  técnicas  elaboradas  cualifican  o  contrato  como  de 
xestión  de  servizos  públicos  pero  tendo  en  conta  a  primacía  do  prego  de 
cláusulas  administrativas  sobre  o  prego  de  condicións  técnicas  prevalecerá  a 
cualificación dada por aquel.
Segunda. O  prego  de  condicións  elaborado  para  disciplinar  a  licitación  e  o 
contrato recolle as esixencias legais sinaladas e adáptase á normativa aplicable. 
Contén, con carácter xeral, os aspectos que son de contido obrigatorio, segundo o 
disposto  no  RXLCAP,  salvo  os  que  non  son  procedentes  tendo  en  conta  a 
modalidade  de  contrato  elixida.  Cómpre  poñer  de  manifesto  que  o  prego  de 
condicións técnicas foi elaborado por unha administrativa e maila Concelleira de 
Educación e non consta a participación ou conformidade de ningún responsable 
técnico da Concellería.
O procedemento de adxudicación elixido é o aberto, de acordo co previsto nos 
artigos 122 e 141 e seguintes da LCSP. No prego de cláusulas administrativas 
particulares determínanse os  criterios de adxudicación e aspectos económicos e 
técnicos,  os  cales  respectan,  a  criterio  deste  servizo,  os  principios  de 
obxectividade e proporcionalidade esixidos pola LCSP.
Terceira. Elaborase unha nova proposta ó órgano de contratación,  na que se 
recollen  determinados  cambios  motivados  polas  observacións  postas  de 
manifesto nos informes emitidos pola asesoría xurídica e a intervención xeral do 
Concello.
Cuarto. En canto ó órgano municipal competente para aprobar o expediente da 
contratación  de  referencia,  de  acordo  co  disposto  na  disposición  adicional 
segunda  da  Lei  de  contratos  do  sector  público,  á  Xunta  de  Goberno  Local 
correspóndelles  as  contratacións  e  concesións,  incluídas  as  de  carácter 
plurianual.”

A Xunta de Goberno Local,  no uso das súas atribucións,  con base na 
proposta  do  referido  servizo  conformada pola  Ilma.  Sra.  Tenenta  de  Alcalde 
Delegada da área respectiva, e por unanimidade, ACORDA:

3



ACTAS E GOBERNO
LRP/cvr
Refª: Acordo_xestion_escolas_infantis.doc
Asunto: XUNTA DE GOBERNO LOCAL DO 22-12-2010

PRIMEIRO.-  Aprobar  a  CONTRATACIÓN DA PRESTACIÓN DO 
SERVIZO DE GARDERÍA E SERVIZO DE COMEDOR NAS ESCOLAS 
INFANTÍS MUNICIPAIS DE SAN FIZ E PIRINGALLA

SEGUNDO.- Aprobar os pregos de cláusulas administrativas particulares 
e de prescricións técnicas que rexerán na licitación dos traballos sinalados no 
parágrafo anterior e que, remitidos polo Servizo de Contratación, Patrimonio e 
Fomento, a continuación literalmente se transcriben:

A)  “PREGO  DE CLÁUSULAS  ADMINISTRATIVAS  PARTICULARES 
QUE REXERÁ NA CONTRATACIÓN DA PRESTACIÓN DO SERVIZO 
DE  GUARDERÍA  E  SERVIZO  DE  COMEDOR  NAS  ESCOLAS 
INFANTIS  MUNICIPAIS  DE  SAN  FIZ  E 
PIRINGALLA---------------------------------------
PRIMEIRA. OBXECTO DO CONTRATO
É obxecto deste contrato a realizacion dos servizos educativos e de comedor e 
limpeza nas escolas infantis municipais de San Fiz e da Piringalla segundo o 
prego  de  prescricións  técnicas  elaborado  pola  Concelleria  de  Educación  do 
Concello de Lugo.
C.P.V: 85312110-3 Servizos de coidado diurno para nenos
CNAE 2009: 88.91 actividades de coidado diurno de nenos

SEGUNDA. NATUREZA E RÉXIME XURÍDICO DO CONTRATO
Trátase dun contrato de servizos recollidos e regulado no artigo 10 da LCSP que 
ten por obxecto a realizacion dos servizos educativos e de comedor e limpeza nas 
escolas  infantis  municipais  de  san  Fiz  e  da  Piringalla  segundo  o  prego  de 
prescricións técnicas elaborado pola Concellería de Educación do Concello de 
Lugo e  que  poden  encadrarse  dentro  do  Anexo  II  da  LCSP  categorías   25 
(servizos sociais e de saúde) da LCSP
Para a lexislación aplicable deberán terse en conta as seguintes disposicións:
- Lei 7/1985, do 2 de abril, reguladora das bases do réxime local (LRBRL).
- Real decreto lexislativo 781/1986, do 18 de abril, polo que se aproba o Texto 

refundido  das  disposicións  legais  vixentes  en  materia  de  réxime  local 
(TRRL).

- Lei 5/1997, do 22 de xullo, de Administración local de Galicia (LALG).
- Lei 30/2007, de 30 de outubro, de contratos do sector público (LCSP).
- Real  decreto  1098/2001,  do  12  de  outubro,  polo  que  se  aproba  o 

Regulamento  xeral  da  Lei  de  contratos  das  administracións  públicas 
(RXLCAP).

- Real decreto 817/2009, de 8 de mayo, polo que se desenvolve parcialmente a 
LCSP.

- Lei  31/1995,  de  prevención  de  riscos  laborais  (LPRL)  e  os  seus 
regulamentos.

- Real decreto 39/97 do 17 de xaneiro sobre regulamentación dos Servicios de 
Prevención.

- Real decreto 486/97 do 14 de abril sobre disposicións mínimas de seguridade 
e saúde nos lugares de traballo.

- Calquera outras disposicións legais vixentes que lles sexan de aplicación ás 
corporacións locais.

De conformidade coa Disposicion Adicional Segunda da Lei 30/2007 a Xunta de 
Goberno local do Concello de Lugo é o órgano de contratacion deste contrato.
O órgano de contratación, conforme o disposto no artigo 194 da LCSP e dentro 
dos límites e con suxeición ós requisitos e efectos sinalados nese texto legal e no 
resto da lexislación  vixente,  ostenta  as prerrogativas  de interpretar  o contrato 
administrativo, resolver as dúbidas que presente o seu cumprimento, modificalo 
por  razóns de  interese  público,  acadar  a  súa resolución e  determinar  os  seus 
efectos.
Expresamente faise constar que no caso de existir algunha discrepancia entre os 
pregos  de  prescricións  técnicas  e  o  previsto  no  presente  prego  de  cláusulas 
administrativas, prevalecerá este último.

TERCEIRA. DURACIÓN DO CONTRATO
A  duración  do  presente  contrato  é  de  UN  ANO  contado  a  partires  da 
formalización do contrato administrativo, podendo ser obxecto de prórroga por 
mutuo acordo das partes antes da finalización do prazo sinalado por un ano máis, 
sen que a duración total  do contrato,  incluídas as prórrogas poida exceder de 
DOUS ANOS.

CUARTA. PREZO DO CONTRATO
O importe do contrato para a primeira anualidade é de 483.158,61 euros máis o 
8% (38.652,69 €)  de IVE, polo que o presuposto máximo do contrato ascende á 
cantidade de 521.811,30 euros, IVE (8%) desglosado como segue:
Custo Escola infantil municipal de San Fiz: 261.799,18 euros, IVE incluído.
Custo Escola Infantil municipal de A Piringalla: 260.012,12 euros, IVE incluído.
O  licitador  deberá  acompañar  á  súa  oferta  económica  un  desglose  das 
partidas  que  compoñen  a  súa  oferta  (presuposto  destinado  a  gastos  de 
persoal,  de  materiais  para  hixiene  e  limpeza,  reposición  de  materias 
didácticos  e  gastos  de  alimentación)  separadamente  para  cada  escola 
infantil.

O prezo máximo do contrato establécese para unha previsión de 61 e 55 nenos/as 
respectivamente, de xeito que se o número de matriculados en cada escola fose 
inferior, o prezo veríase reducido proporcionalmente ao número de nenos/as na 
parte correspondente a gastos de alimentación. 
O valor estimado total do contrato ascende a 966.317.22 euros.
Faise constar a existencia de crédito nas aplicacións orzamentarias 32103.22799 
e 32104.22799 do vixente orzamento xeral por importe  de 173.937,10 e uros 
para una estimación de catro meses. De conformidade co artigo 174.1 do Real 
Decreto Lexislativo 2/2004 de 5 de marzo, o crédito correspondente á cobertura 
de  obrigas  que,  de  ser  o  caso,  se  devenguen  no  exercizo  2011  e  sucesivas 
prórrogas  queda condicionado  á  adopción  do compromiso  de  habilitacion  de 
crédito para os ditos orzamentos polo órgano competente.

QUINTA.  PROCEDEMENTO  E  FORMA  DE  ADXUDICACIÓN. 
CAPACIDADE DE LICITAR.
O  presente  contrato  adxudicarase  polo  procedemento  aberto, previsto  e 
regulado polos artigos 122 e 141 e seguintes da LCSP.
Están  facultados  para  tomar  parte  na  licitación  e  contratar  con  este  Excmo. 
Concello as persoas naturais ou xurídicas, españolas ou estranxeiras, que teñan 
plena  capacidade  de  obrar,  non estén  incursas  en prohibición  de  contratar,  e 
acrediten estar clasificados no Grupo U, subgrupo 5, categoría C.
Ademais das condicións xerais esixidas pola Lei, a empresa adxudicataria deberá 
dispoñer dunha organización con elementos persoais e materiais suficientes para 
a debida execución do contrato.
Os  empresarios  deberán   contar,  asimesmo,  coa  habilitación  empresarial  ou 
profesional que, de ser o caso, sexa esixible para a realización da actividade ou 
prestación que constitúa o obxecto do contrato.
Poderán  así  mesmo,  presentar  proposicións  as  unións  de  empresarios  que  se 
constitúan temporalmente de conformidade co artigo 48 da LCSP. Cada un dos 
empresarios que compoñen a agrupación, deberá acreditar a súa capacidade de 
obrar  e  a  súa  solvencia  económica,  financeira  e  técnica  ou  profesional,  coa 
presentación  da  documentación  a  que  fan  referencia  as  cláusulas  seguintes, 
debendo  indicar  en  documento  privado  os  nomes  e  circunstancias  dos 
empresarios  que  subscriban,  a  participación  de  cada  un  deles  e  a  persoa  ou 
entidade que, durante a vixencia do contrato posuirá a plena representación ante 
a administración e que asumen o compromiso de constituírse en unión temporal 
de empresas. O citado documento deberá estar firmado polos representantes de 
cada unha das empresas compoñentes da Unión.

SEXTA. GARANTÍAS.

De conformidade co artigo 91 da LCSP non resulta esixible a constitución de 
garantía provisional. 
O  licitador  que  presente  a  oferta  económicamente  máis  ventaxosa  estará 
obrigado  a  constituír  unha  garantía  definitiva  dun  5%  do  importe  de 
adxudicación, excluído o IVE, no prazo máximo de 10 días hábiles contados a 
partir do seguinte a aquel en que recibese o requerimento a que se refire o artigo 
135.2 da LCSP. De non cumprirse este  requisito  en prazo entenderase  que o 
licitador  retirou  a  súa  oferta  procedéndose  neste  caso  a  recabar  a  mesma 
documentacion ó licitador seguinte pola orde en que quedasen clasificadas as 
ofertas. 
As  garantías  poderán  prestarse  nalgunha  das  formas  sinaladas  no  artigo  84 
LCSP, esto é:
a) En efectivo ou en valores de debeda pública, con suxeición, en cada caso, ás 
condicións establecidas na LCSP e normas de desenvolvemento.
b) Mediante aval, prestado na forma e condicións que establezan as normas de 
desenvolvemento da LCSP, por algún dos bancos, caixas de aforro, cooperativas 
de  crédito,  establecementos  financeiros  de  crédito  e  sociedades  de  garantía 
recíproca  autorizados  para  operar  en  España,  que  deberán  depositarse  nos 
establecementos sinalados no artigo 84.1.a) da LCSP.
c) Mediante contrato de seguro de caución celebrado cunha entidade aseguradora 
autorizada para operar no ramo. O certificado de seguro deberá entregarse nos 
establecementos sinalados no artigo 84. 1. a) da LCSP.

SÉTIMA. ANUNCIO DE LICITACIÓN E PRAZO DE PRESENTACIÓN 
DE PROPOSICIÓNS.
O Concello de Lugo publicará un anuncio de licitación no Boletín Oficial  da 
Provincia de Lugo así como no perfil do contratante do Concello (www.lugo.es)
O prazo de presentación de proposicións será de quince días naturais contados 
dende a publicación do anuncio de licitación no Boletín Oficial da Provincia de 
Lugo.

OITAVA. PRESENTACIÓN DAS PROPOSICIÓNS.
As empresas presentarán a súa proposición en TRES sobres pechados, asinados 
polo  propoñente  ou  polo  seu  representante,  facendo  constar  o  título  do 
procedemento, nome do licitador, dirección, teléfono e fax, para os efectos de 
notificacións.  Ditos  sobres  denominaranse  coas  letras  A  -  Documentación 
administrativa,  B - Proposta técnica relativa ós criterios de adxudicación 
non avaliables  automáticamente  e  C- Proposición económica e relativa  a 
criterios avaliables automáticamente.

7



ACTAS E GOBERNO
LRP/cvr
Refª: Acordo_xestion_escolas_infantis.doc
Asunto: XUNTA DE GOBERNO LOCAL DO 22-12-2010

Os sobres de que consta a proposición presentaranse, durante o prazo  sinalado 
na cláusula oitava,  antes  sinalada,  no Rexistro Xeral  do Excmo.  Concello  de 
Lugo, en horario de 9 a 14 horas (de luns a venres) ou enviadas por correo. No 
suposto que o último día de presentación das proposicións coincidirá en sábado 
ou festivo prorrogarase ó seguinte día hábil.
Cando as proposicións se envíen por correo,  o empresario deberá xustifica-la 
data de imposición do envío e anunciarlle ó órgano de contratación a remisión da 
oferta mediante télex, telegrama ou fax no mesmo día. Sen a concorrencia de 
ámbolos  dous  requisitos,  non será  admitida  a  proposición  se é  recibida  polo 
órgano de contratación con posterioridade á data de remate do prazo sinalado no 
anuncio. Transcorridos, non obstante, 10 días naturais seguintes á dita data sen se 
recibir a proposición, esta non será admitida en ningún caso. 
Faise constar expresamente a non admisibilidade de variantes ou alternativa nas 
proposicións por tratarse dun contrato cun obxecto perfectamente determinado.

NOVENA.  DOCUMENTACION  ADMINISTRATIVA  E  OFERTA 
TÉCNICA E ECONÓMICA
O  sobre   denominado  (A),  documentación  administrativa,  conterá,  como 
mínimo, os seguintes documentos:
- Acreditativos da personalidade do licitador, que poderán ser:
a)  DNI  do  licitador,  se  se  trata  de  empresario  individual,  ou  escritura  de 
constitución  se  se  trata  dunha  sociedade,  debidamente  inscrita  no  seu 
correspondente rexistro.
b) Poder bastanteado: os que comparezan ou asinen proposicións representando a 
outra persoa ou entidade presentarán poder debidamente bastanteado polo titular 
da asesoría xurídica do Concello ou por funcionarios do servizo de contratación 
do Concello habilitados ó efecto. Para esto, presentarase orixinal e fotocopia nas 
oficinas  de  contratación  do  Excmo.  Concello  de  Lugo,  cunha  anterioridade 
mínima de dous días hábiles ó remate do prazo de presentación das proposicións, 
de 9,30 a 14,00 horas, de luns a venres e aboarase a correspondente taxa (9,70 
euros  aprox.).  Se  a  empresa  fose  persoa  xurídica,  o  poder  deberá  estar 
debidamente inscrito no Rexistro Mercantil.
-  Certificado  de  atoparse  clasificada  a  empresa  no  Grupo  U,  Subgrupo  5, 
categoría C.
-Declaración  responsable  do  licitador  outorgada  ante  o  Concello  de  Lugo, 
notario ou organismo profesional cualificado na que se faga constar que non se 
atopa incurso en ningunha das prohibicións para contratar co Concello de Lugo 
previstas no artigo 49 da LCSP e de que se atopa ó corrente no cumprimento das 
obrigas tributarias -incluídas tamén co Concello de Lugo- e de Seguridade Social 
impostas  polas  disposicións  vixentes,  sen  perxuizo  de  que  a  xustificación 

acreditativa  de  tal  requisito  deba  presentarse,  antes  da  adxudicación,  polo 
empresario a favor do cal se vaia efectuar esta.
Cando  se  trate  de  empresas  de  Estados  membros  da  Unión  Europea   ou 
signatarios do Acordo sobre o Espazo económico europeo e esta posibilidade 
estea prevista na lexislación do Estado respectivo, poderá tamén substituírse por 
declaración responsable ante unha autoridade xudicial.
O  cumprimento  das  obrigas  tributarias  pode  substituírse  por  certificacións 
expedidas pola Axencia Estatal da Administración Tributaria  segundo se trate de 
tributos  estatais  e  das  obrigas  de  Seguridade  Social  mediante  certificación 
expedida pola Tesourería Xeral da Seguridade Social.
-  Presentación da alta  e,  no seu caso,  do derradeiro recibo do Imposto sobre 
Actividades Económicas completado cunha declaracion responsable de non terse 
dado de baixa na matrícula do dito imposto. 
Sen  prexuízo  da  obriga  de  acreditar  a  alta  no  dito  imposto,  no  suposto  de 
atoparse  nalgunha  das  exencións  reguladas  no  artigo  82.1.  do  Real  Decreto 
Lexislativo 2/2004 do 5 de marzo polo que se aproba o texto refundido da Lei 
reguladora  das  facendas  locais,  deberá  xustificarse  mediante  unha  resolución 
expresa  da  concesión  da  exención  da  Administración  competente  ou  unha 
declaracion responsable de ter unha cifra de negocios inferior a un millon de 
euros.
Os suxeitos pasivos aos que se refire o artigo 82.1.a), d), g) e h) do Real Decreto 
lexislativo  2/2004  non  estarán  obrigados  a  presentar  declaracion  de  alta  na 
matrícula do imposto.
Os documentos a que se refire esta cláusula poderán ser orixinais ou presentarse 
mediante copia autenticada por notario ou polo/a funcionario/a encargado/a do 
Rexistro deste Excmo. Concello.
No caso de que as propostas fosen presentadas por estranxeiros, ademais da 
anterior documentación, terán que aportar a seguinte:
a) Os  licitadores  estranxeiros  de  estados  membros  da  Unión  Europea  ou 
asinantes  do  acordo  sobre  o  espazo  económico  europeo  acreditarán  a  súa 
capacidade  de  obrar  mediante  a  inscrición  nos  rexistros  ou  presentación  das 
certificacións que se sinalan no Anexo I do Real Decreto 1098/2001, do 12 de 
outubro. 
b) Os licitadores de estados non membros da Comunidade Europea e dos non 
asinantes do acordo sobre o espazo económico europeo ademais de acredita-la 
súa capacidade para contratar e obrigarse conforme á lexislación do seu estado e 
a  súa  solvencia  económica,  financeira,  deberán  presentar  os  seguintes 
documentos:

-  Informe  expedido  pola  Misión  Diplomática  Permanente  ou  Oficina 
Consular de España  no lugar de domicilio da empresa no que se faga constar, 

previa  demostracion  pola  empresa,  que  figura  inscrita  no  Rexistro  local, 
profesional,  comercial  ou  análogo  ou,  no  seu  defecto,  que  actúan  con 
habitualidade no tráfico local.

- Informe de reciprocidade da Misión Diplomática Permanente de España 
na que faga constar que o estado de procedencia da empresa admite pola súa vez 
a  participacion  de  empresas  españolas  na  contratacion  coa  administración  en 
forma sustancialmente análoga. Exceptúase deste requisito os casos de cotrnatos 
suxeitos  a  regulación  harmonizada  en  relacion  coas  emrpesas  de  Estados 
signatarios do Acordo sobre Contratación Pública da Organización Mundial do 
Comercio ( artigo 44 da LCSP)
En  todo  caso,  as  empresas  estranxeiras  deberán  asinar  unha  declaración  de 
sometemento á xurisdición dos xulgados e tribunais españois de calquera orde 
para a resolución de calquera das cuestións litixiosas que puideran xurdir durante 
a formalización e execución do contrato.
Os  licitadores  estranxeiros  presentarán  os  documentos  que  teñan  que  aportar 
traducidos de forma oficial en calquera dos idiomas galego ou castelán.
A inclusión errónea de documentación que deba estar incluída no sobre B 
ou C no sobre A implicará automáticamente o rexeitamento da proposición
O  SOBRE  DENOMINADO  B,  Proposta  técnica relativa  ós  criterios  de 
adxudicación non avaliables automáticamente, conterá exclusivamente toda a 
documentación técnica necesaria para a valoración das proposición ofertadas, de 
acordo cos criterios non valorables automáticamente que se indican na cláusula 
décimo primeira apartado 11.2.
O sobre  ‘B’ non poderá conter información que permita coñecer a oferta 
económica dos licitadores ou determinar a puntuación que éstes acadarían 
en base ós criterios do Sobre ‘C’
O incumprimento de esta condición, dará lugar a exclusión automática do 
procedemento de adxudicación. 
O SOBRE DENOMINADO C, Proposición económica e relativa a criterios 
avaliables automáticamente, conterá o seguinte modelo, debidamente cuberto.
Don  ...........................,  con  domicilio  en   ...................  e  DNI  nº  ..................., 
expedido o ................, en plena posesión da súa capacidade xurídica e de obrar, 
en  nome  propio  (ou  en  representación  de  .........................,  con  DNI  ou  CIF 
nº .....................), fai constar:
a) Que solicita tomar parte no concurso convocado para a CONTRATACIÓN 
DA  PRESTACIÓN  DO  SERVIZO  DE  GUARDERÍA  E  SERVIZO  DE 
COMEDOR NAS ESCOLAS INFANTIS MUNICIPAIS  DE SAN FIZ E 
PIRINGALLA 
b) Propón:
1.- Como prezo anual do contrato:

a)  Escola Infantil Municipal de San Fiz:................... euros máis o 8% de IVE 
(…… euros) resultando un total de ………… euros IVE (8%) incluído
b)  Escola Infantil Municipal de A Piringalla: :................... euros máis o 8% de 
IVE (…… euros) resultando un total de ………… euros IVE (8%) incluído
Tódalas cantidades consignaranse en letra e número.
c) Acepta incondicionalmente cantas obrigas se deriven do prego de cláusulas 
administrativas  particulares  e de prescricións  técnicas,  como licitador  e como 
adxudicatario, no seu caso.
d)  Reúne  todas  e  cada  unha  das  condicións  esixidas  para  contratar  coa 
Administración.
              (Lugar, data e sinatura)

FORMA DE PRESENTACIÓN DA DOCUMENTACIÓN:
1º.-  En  aras  a  simplificar  e  facilitar  a  avaliación  das  ofertas,  as  empresas 
licitadoras presentarán únicamente a documentación necesaria para a valoración 
das ofertas, abstendose de achegar folletos publicitarios das empresas ou outra 
documentacion  que  nada  engada  á  valoración.  Se  é  o  caso  solicitarase  as 
aclaracións oportunas por parte do técnico competente.
2º.-  A documentación deberá presentarse de modo que se facilite o seu arquivo 
en arquivadores para folio prolongado ( 388x275x116 mm). En consecuencia os 
envoltorios, caixas, arquivadores, embalaxas onde se presenten os documentos 
deberán ser retirados polas empresas licitadoras  no prazo máximo de un mes 
dende a adxudicacion definitiva, e no seu caso, serán destruidos polo Concello.

DÉCIMA. MESA DE CONTRATACIÓN E APERTURA DE PLICAS
De conformidade co previsto no artigo 295 LCSP a Mesa de Contratación estará 
integrada por:
PRESIDENTE: Sra Concelleira Delegada da Área de Economía e Emprego.
VOCAIS:
- A Concelleira Delegada de Educación.
- Un Concelleiro de cada un dos grupos políticos que forman a Corporación
- Interventor xeral ou funcionario/a que o substitúa
- A titular da asesoría xurídica do Concello ou funcionario/a que a substitúa.
SECRETARIO:  O  xefe  do  servizo  de  contratación  ou  funcionario/a  que  o 
substitúa.
O acto de apertura das Proposta técnica relativa ós criterios de adxudicación 
non avaliables automáticamente (sobre B)  celebrarase ó segundo día natural 
contado  a  partires  do  remate  do  prazo  de  presentación  de  proposicións, 
procedéndose  previamente  á  apertura  e  cualificación  da  documentación 
administrativa (sobre A). Se dito día coincidise en sábado ou festivo, a apertura 

realizarase ó seguinte día hábil. O devandito prazo ampliarase, no caso de ser 
necesario,  ata o undécimo día, no suposto de recibirse regulamentariamente o 
aviso de presentación das proposicións por correo.
Para a valoración da Proposta técnica ( sobre B) tendo en conta o sinalado no 
artigo  134  da  LCSP,  deberá  constituírse  un  COMITÉ  FORMADO  POR 
EXPERTOS NA MATERIA non integrados no órgano propoñente do contrato 
que serán tres técnicos competentes do Concello de Lugo ou, se non fora posible, 
por  tres  profesionais  con  coñecementos  na  materia,  ó  que  corresponderá  a 
avaliación  das  proposicións  conforme ós  criterios  sinalados.  Os  membros  do 
comité  serán  designados  por  resolución da  Concelleira  Delegada da  Área  de 
Economía e Emprego.
O Comité de Expertos disporá dun prazo de dez días hábiles dende a solicitude 
do informe, para efectuar a valoración e levantar a acta correspondente que será 
remitida á Mesa de Contratación que procederá á apertura, en acto público, dos 
sobres  (C)  Proposición  económica  e  relativa  a  criterios  avaliables 
automáticamente  e á súa valoración, tralo cal realizarase a valoración final e 
realización da seleccion da oferta económicamente máis ventaxosa por parte da 
mesa de contratación.

DÉCIMO PRIMEIRA. CRITERIOS DE AVALIACIÓN.
Para a adxudicación valoraranse os seguintes aspectos:
11.1.- CRITERIOS VALORABLES AUTOMÁTICAMENTE
11.1.1.- Oferta económica ……………………………………. 25 puntos
Obterá a máxima puntuación neste apartado a proposición da empresa que oferte 
o  prezo  total  máis  baixo  -incluíndo  as  dúas  escolas-.  Obterán  0  puntos  as 
proposicións que oferten o precio de licitación e, as restantes valoraranse  de 
xeito proporcional.
Considéranse  ofertas  anormais  ou  desproporcionadas  aquelas  que  sexan 
inferiores  en máis  de 5  unidades  porcentuais  á  media aritmética  das  ofertas 
presentadas, sen prexuízo da súa valoracion por parte da mesa de contratación.
11.2.- CRITERIOS  NON AVALIABLES AUTOMÁTICAMENTE
11.2.1 Proxecto educativo (ata 50 puntos)
Proxecto relativo ao desenvolvemento da Educación Infantil na escola municipal 
infantil que deberá relacionar obrigatoriamente os aspectos sinalados no artigo 
27.3 do Decreto 329/2005, do 28 de xullo, polo que se regulan os centros de 
menores e os centros de atención á infancia,  así como o disposto no Decreto 
330/2009, do 4 de xuño, polo que se establece o currículo de educación infantil 
na comunidade autónoma de Galicia. Incluirá, así mesmo, o plan de atención a 
nenas/os con necesidades especiais.
Neste apartado valoraranse os seguintes aspectos:

- Estructura  organizativa:  dirección  da  escola  e  formación  do  equipo 
educativo (8 puntos)

- Proxecto curricular e secuencia e organización de contidos (7 puntos)
- Recursos didácticos: materiais a utilizar na escola (7 puntos)
- Aplicación de principios metodolóxicos (7 puntos)
- Criterios de avaliación e estratexias (7 puntos)
- Memoria  de  réxime  alimenticio  das/os  nenas/os  que  asista  á  escola 

infantil (7 puntos)
- Formas de participación das familias (7 puntos)

Así  mesmo,  dos  contidos  incluídos  no  proxecto  educativo  será  obxecto  de 
valoración a consecución dos seguintes obxectivos:

- fomento da lectura;
- adaptación curricular;
- favorece-la igualdade de xénero;
- sensibilización  medioambiental  (aforro  de  recursos  naturais,  respeto 

polo entorno, reciclado de residuos…);
- educación musical e expresión artística e,
- fomento do coñecemento e participación nas manifestacións, culturais, 

artísticas e históricas do municipio.
As empresas licitadoras deberán obter un mínimo de trinta puntos ( 30) na 
valoración deste apartado ( proxecto educativo) para poder continuar no 
procedemento e procederse polo tanto á valoración dos restantes apartados 
cuia valoracion está suxeita a un xuízo de valor así como para proceder á 
oferta contida nos sobres C (Criterios avaliables automáticamente).
11.2.2.- Melloras no servizo………………………………………15 puntos

3.1. Proposta de actividades complementarias……………....5 puntos
3.2 Ampliación do horario…………………………………..5 puntos
3.3 Proposta de transporte para a recollida de nenas/os……..5 puntos

11.2.3.- Persoal adscrito á execución do contrato…………… 10 puntos
Neste apartado valoraranse os seguintes aspectos:

-  Mellora da ratio  de persoal  establecida no Decreto 329/2005, do 28 de 
xullo,  polo que se regulan os centros de menores e os centros  de atención á 
infancia,  outorgándose  2.5  puntos  por  cada  empregado  que  supere  a  ratio 
establecida  no  prego  de  prescripcións  técnicas,  de  acordo  coa  lexislación 
mencionada,  en canto ao persoal educativo, ata un máximo de 5 puntos.

-Mellora  da  ratio  de  persoal  de  servizos  establecida  no  prego  de 
prescripcións técnicas, outorgándose 2.5 puntos por cada empregado que supere 
a mesma, ata un máximo de 5 puntos.

DÉCIMO SEGUNDA. ADXUDICACIÓN 
A adxudicación do contrato será realizada polo órgano competente, a proposta da 
mesa  de  contratación.  Unha vez  seleccionada  a  oferta  económicamente  mais 
vantaxosa  segundo  os  criterios  de  adxudicación  establecidos  neste  prego, 
requerirase ao licitador que presentase esta oferta para que , dentro do prazo de 
déz  días  hábiles,  a  contar  dende  o  seguinte  a  aquel  no  que  recibira  o 
requirimento,  presente  a  documentación  acredtitativa  de  estar  ó  corrente  no 
cumprimento  das  súas  obrigas  tributarias  e  de  Seguridade  Social  e  de  ter 
constituída a garantía definitiva que sexa procedente.
De  non  cumplimentarse  axeitadamente  o  requerimento  no  prazo  sinalado, 
entenderase que o licitador retira a súa oferta, procedéndose nese caso a recabar 
a mesma documentación ao licitador seguinte, pola orde na que que quedaran 
clasificadas as ofertas.
O órgano de contratación adxudicará o contrato dentro dos cinco días hábiles 
seguintes á recepción da documentación.
Unha vez acordada a adxudicación do contrato, notificarase aos candidatos ou 
licitadores e, simultaneamente, publicarase no perfil do contratante 
Na notificacion así como no perfil do contratante indicarase o prazo en que debe 
procederse á formalizacion do contrato

DÉCIMO TERCEIRA. FORMALIZACIÓN DO CONTRATO.
A formalización do contrato en documento administrativo non poderá efectuarse 
antes de que transcorran quince días hábiles dende que se remita a notificacion 
da adxudicacion ós licitadores e candidatos.  O órgano competente requirirá  ó 
adxudicatario para que formalice o contrato no prazo non superior a cinco días 
contados  dende o seguinte  a  aquel  en que recibise  o requirimento,  unha vez 
transcorrido o prazo anterior sen interpoñerse o recurso que leve aparellada a 
suspensión da formalizacion do contrato.
No caso  de que o contrato  fora adxudicado a unha agrupación de empresas, 
deberán estas acreditar a constitución da mesma, en escritura pública, dentro do 
prazo outorgado para a formalización do contrato.
Cando por causas imputables ó contratista non se puidese formalizar o contrato 
dentro  do  prazo  sinalado,  o  Concello  poderá  acordar  a  incautación  sobre  a 
garantía definitiva do importe da garantía provisional que, se é o caso houbese 
esixido. 
Previamente  á  formalizacion  do  contrato  o  adxudicatario  deberá  achegar  o 
xustificante de aboamento dos gastos dos anuncios e do importe dos impostos, 
dereitos, taxas,  prezos públicos e demais que orixine a licitación e formalización 
do contrato.

DÉCIMO CUARTA. EXECUCIÓN DO CONTRATO.
1. Os traballos executaranse con estricta suxeición ás cláusulas estipuladas neste 
prego e no prego de prescricións técnicas aprobado polo Concello e conforme as 
instrucións que, en interpretación técnica deste dera ó contratista o responsable 
do contrato designado pola Concellería de Educación, o cal terá as facultades 
sinaladas no artigo 41 da LCSP.
Cando as instrucións foran de carácter verbal deberán ser ratificadas por escrito, 
o máis axiña posible, para que sexan vinculantes ás partes.
2. Se durante  o desenvolvemento dos traballos se detectase a conveniencia ou 
necesidade da súa modificación ou a realización de actuacións non contratadas, 
actuarase na forma prevista nos artigos 194, 195 e  202 da LCSP.
3. Os dereitos e obrigacións dimanantes do contrato poderán ser cedidos a un 
terceiro sempre que se cumpran os requisitos establecidos no artigo 209 da LCSP 
e que as calidades técnicas ou persoais do cedente non foran razón determinante 
da adxudicación do contrato.
4.  Faise  constar  expresamente  que  a  contratación  polo  adxudicatario  da 
realización  parcial  do  contrato  con  terceiros  estará  suxeita  ós  requisitos 
establecidos no artigo 210 da LCSP, así como o pagamento a subcontratistas e 
subministradores deberá axustarse ó disposto no artigo 211 da LCSP.

DÉCIMO QUINTA. REVISIÓN DE PREZOS
Non procederá a revisión de prezos do contrato durante o primeiro ano tralo 
comezo  da  prestación  dos  traballos.  Nas  restantes  anualidades  e  no  caso  de 
prórroga,  os  prezos  de  adxudicación  poderán  revisarse  conforme á  variación 
experimentada  polo Índice de Prezos ó Consumo (IPC) durante a  anualidade 
inmediatamente anterior.
O índice de revisión aplicado ó contrato será invariable durante a vixencia do 
mesmo e determinará a revisión de prezos en cada data respecto á data final do 
prazo de presentación de ofertas polo procedemento de concurso. Neste punto 
estarase por tanto ó que indiquen os artigos 78 e seguintes da LCSP.

DÉCIMO SEXTA. GASTOS
Os gastos derivados da contratación e da formalización do contrato, incluíndose 
anuncios de licitación e taxas (300 euros aproximadamente), serán por conta do 
contratista adxudicatario.
Encontrarase, así mesmo, obrigado ó pagamento de tódolos xéneros de tributos 
estatais,  locais  e  autonómicos  e  a  solicitar  a  concesión  das  autorizacións  e 
licencias que lle fosen necesarias das administracións ou organismos públicos ou 
privados, sendo da súa conta as xestións e gastos que se ocasionen.

DÉCIMO  SÉTIMA.  CUMPRIMENTO  DAS  OBRIGAS  SOCIAIS  E 
LABORAIS.
- O contratista estará obrigado a cumprir as disposicións vixentes en materia de 
protección da industria.
- O contratista está obrigado, igualmente, a cumprir as disposicións vixentes en 
materia laboral, de Seguridade Social e de Seguridade e Hixiene no traballo. 
- O contratista comprométese a adoptar as medidas necesarias, tanto de carácter 
técnico como organizativo que garantan a seguridade dos datos que lles sexan 
facilitados  ou  ós  que  teñan  acceso  co  fin  de  evitar  a  súa  alteración,  uso 
inadecuado,  perda,  tratamento  e  acceso  non  autorizado  e  a  gardar  sixilo  e 
segredo profesional aínda despois de rematar a relación co Concello de Lugo.
Para o cumprimento  da Lei 31/1995, do 8 de novembro, de prevención de riscos 
laborais,  a empresa deberá de achegarlle ó Gabinete de Prevención de Riscos 
Laborais do Concello con carácter previo ó inicio da prestación de que se trate a 
seguinte documentación:

1.-  Xustificación  da  modalidade  de  desenvolvemento  da  actividade 
preventiva na empresa.

a) No suposto de que esta concertara  un servicio de prevención alleo, 
deberá presentar certificación del, comprensiva das especialidades concertadas e 
vixencia do concerto.

b) No suposto de que sexa membro dun  servizo mancomunado, deberá 
presentar a acta da súa constitución.

c) Se existe un traballador designado, haberá de indicarse o seu nome, así 
como a súa aceptación.

2.- Certificación de que a avaliación e plan de acción están feitas ou en 
procedemento, así  como acreditar que foi realizada a información e formación 
dos traballadores, ou ben que se está realizando.

3.- No caso de que a empresa contratista subcontrate todos ou parte dos 
traballos  con  outras  empresas,  estas  deberán  de  achegarlle  a  documentación 
esixida ó contratista principal, e este será responsable en caso de non levalos a 
cabo.

4.- En todo caso o Concello, en calquera momento durante o prazo de 
vixencia do contrato, poderá solicitar da empresa contratista ou subcontratista os 
requisitos  legalmente  establecidos  na  lexislación  de  prevención  de  riscos 
laborais.

5.- No caso de non achegar a dita documentación, non poderá realizarse a 
contratación. E no mantemento de tales requisitos durante o prazo de vixencia do 
contrato dará lugar á súa rescisión sen que iso xere ningún tipo de indemnización 
a favor da empresa.

Xúntase anexo  ó presente prego para que sexa cuberto pola empresa e enviado ó 
Concello.
O incumprimento  destas  obrigas  por  parte  do contratista  ou a  infracción  das 
disposicións sobre seguridade por parte do persoal técnico designado por el non 
implicará responsabilidade ningunha para a Administración contratante.

DÉCIMO  OITAVA.  RESPONSABILIDADE  DO  ADXUDICATARIO  E 
OBRIGAS ESPECIAIS
O adxudicatario asumirá a total responsabilidade da execución do contrato fronte 
ó Excmo. Concello de Lugo, axustándose estrictamente ó presente prego, ó de 
prescricións  técnicas  e  demais  aspectos  contractuais,  así  como o  previsto  no 
LCSP en relación coa subcontratación de calquera tipo de servicios, obras ou 
actividades propias desta.
O  persoal  propio  da  empresa  adxudicataria  non  terá  vinculación  laboral, 
administrativa nin de calquera outra modalidade co Excmo. Concello de Lugo.
A empresa que resulte adxudicataria deberá informar ó Concello do Convenio 
Salarial que aplicará ós traballadores, de calquera cambio que  aconteza  así 
como de calquera modificación salarial que pretenda realizar fóra do convenio 
colectivo de aplicación ós efectos, neste último caso, da súa autorización polo 
Concello.
Para os efectos da responsabilidade que puidese derivarse para o adxudicatario 
por danos fronte a terceiros, fronte ós usuarios e por danos nas instalacións, por 
causa imputable á empresa ou a calquera dos seus elementos adscritos ó contrato, 
presentarase, previamente á formalización do contrato administrativo, seguro de 
responsabilidade  civil  para  a  cobertura  dos  riscos  que  puidesen  derivarse  da 
relación contractual co Excmo. Concello de Lugo.
Malia  o  anterior,  o  contratista  non  será  responsable  dos  danos  e  perdas 
ocasionados cando sexan consecuencia dunha orde directa da Administración.
A empresa contratista e o persoal que esta empregue obríganse ó cumprimento 
estricto das normas vixentes en materia de protección e tratamento de datos de 
carácter persoal en relación cos que coñezan por razón da realización do servizo 
e, así mesmo, ó respecto do segredo profesional, e os outros principios do seu 
código deontolóxico e non os aplicará ou utilizará con fin distinto á execución do 
contrato,  nin  os  comunicará,  nin  sequera  para  a  súa  conservación,  a  outras 
persoas.
A empresa contratista e o persoal que esta empregue absteranse de obter outros 
datos persoais dos usuarios distintos dos subministrados polo Departamento de 
Educación.
A  empresa  adxudicataria  deberá  adoptar  as  medidas  de  índole  técnica  e 
organizativas necesarias que garantan a seguridade dos datos de carácter persoal 

que se remitan dende o Departamento de Educación e evite a súa alteración, 
perda,  tratamento  ou  acceso  non  autorizado,  habida  conta  do  estado  da 
tecnoloxía, a natureza dos datos almacenados e os riscos a que están expostos, xa 
proveñan da acción humana do medio físico ou natural.

DÉCIMO NOVENA. PAGAMENTO.
O  pagamento  efectuarase  contra  facturas  mensuais  separadamente  para  cada 
escola  infantil,  unha  vez  efectuados  os  controles  regulamentarios 
correspondentes e conformada polo/a responsable do contrato, a Concelleira de 
Educacion e maila Concelleira delegada da área de economía e emprego. 
Con cada factura achegarase a relación de nenos/as matriculados e atendidos o 
mes correspondente así como facturas correspondentes ó gasto en alimentación, 
productos de hixiene e limpeza así como dos gastos de reposición en materiais, a 
relación dos menús mensuais realizados, así como calquera documentación que 
se  requira  polo  responsable  para  comprobación  da  adecuación  dos  productos 
adquiridos.

VIXÉSIMA. INFRACCIÓNS E SANCIÓNS.
O Concello poderá esixir responsabilidade ó contratista pola infracción dos seus 
deberes, con independencia do procedente respecto á extinción do contrato.
As  infracción  cometidas  polo  contratista  clasifícanse  en  leves,  graves  e  moi 
graves.
a)   Faltas leves  .
Terán a consideración de faltas leves:
- As  que  impliquen  irregularidades  na  observancia  das  obrigas  e  deberes 

contidos neste prego, sen transcendencia directa apreciable na prestación do 
servizo.

- As que impliquen neglixencia na prestación do servizo e non supoñan unha 
alteración grave do seu funcionamento.

- A desobediencia leve nas ordes que emanan dos responsables municipais da 
concellería de Educación e que se dicten para a eficaz e normal prestación do 
servizo.

b)   Faltas graves  .
Terán a consideración de faltas graves as seguintes:
- A  desobediencia  grave  ás  ordes  que  emanen  dos  técnicos  municipais 

responsables do contrato e que se dicten para a eficaz e normal prestación do 
servizo.

- As accións e omisións que alteren a regularidade na prestación do servizo.

- O trato irrespectuoso ós nenos/as e ás súas familias, persoal municipal ou 
axentes da autoridade, así como calquera acción do persoal que supoña un 
desprestixio do servizo.

- Non acudir ás reunións de seguimento do contrato cando sexa convocado.
- Non  gardar  o  debido  segredo  profesional  respecto  dos  asuntos  que  se 

coñezan en razón dos servizo prestado.
c) Faltas moi graves.
-Incumprir as normas laborais ou convenio colectivo do persoal a empregar.
-Ceder, arrendar ou subcontratar o servizo sen a debida autorización municipal.
-O abandono do servicio, as faltas repetidas de puntualidade, a neglixencia ou 
descuido continuado.
 -A notoria falla de rendemiento, a prestación incorrecta e defectuosa do servizo, 
tanto na súa  calidade como na cantidade.
-A negativa infundada a realizar  os servizos ou tarefas ordenados por escrito 
polos técnicos municipales ou persoas responsables, sempre que esta sexa unha 
actitude directamente imputable á empresa ou ós seus directivos responsables.
-Cualquera conducta constitutiva de delito, especialmente as coaccions e roubo 
ós usuarios do servizo.
 -As ofensas verbais ou físicas ou o  trato vexatorio ós usuarios.

As  sancións  que  se  poderán  impoñer  ó  contratista  como resultado  do 
expediente sancionador instruído para tal efecto serán as seguintes:
a) No caso de faltas leves: multa ata 300 €.
b) No caso de faltas graves: multa de 301 a 900 €.
c) No caso de faltas moi graves: multa de 901 a 1803 €.
A  imposición  de  sancións  requirirá  a  tramitación  do  oportuno  expediente 
sancionador. No dito procedemento darase audiencia ó contratista, practicándose 
a información e proba necesaria para a xustificación dos feitos e observaranse as 
garantías  xurídico-administrativas  prescritas  pola  Lei  30/1992,  de  réxime 
xurídico das administracións públicas e do procedemento administrativo común, 
no que resulte aplicable.
A resolución do expediente será competencia do órgano de contratación.

VIXÉSIMO PRIMEIRA.- EXTINCIÓN DO CONTRATO.
Ademais de polo seu cumprimento, o contrato poderá extinguirse polas causas 
previstas no artigo 206, así como polo incumprimento por parte do adxudicatario 
das obrigas sinaladas nas condicións técnicas deste contrato.
A Administración estará facultada para proceder á resolución do contrato polas 
causas sinaladas no parágrafo anterior e cos efectos previstos nos artigos 207 e 
208 da LCSP.

Para  os  efectos  de  resolución  do  contrato  incoarase  un  procedemento 
contraditorio no que se lle outorgue audiencia ó contratista para os efectos de 
formulación  de  alegacións  e  presentación  de  cantos  documentos  estime 
conveniente en defensa dos seus dereitos.

VIXÉSIMO SEGUNDA.- RÉXIME DE RECURSOS
Contra os actos a que se refire o artigo 310.2 da LCSP procederá a interposición 
de  recurso administrativo especial en materia de contratación ante a Xunta 
de Goberno Local, e que en todo caso deberá interpoñerse con anterioridade ó 
correspondente  recurso  contencioso-administrativo,  sen  que  proceda  a 
interposición de recurso potestativo de reposición. 
A interposicion deste recurso suxeitarase ó disposto no artigo 314 da LCSP e 
presentarase no prazo de quince días hábiles contados a partir do seguinte a aquel 
en que se remita a notificacion do acto impugnado sen prexuizo do disposto no 
no parágrafo segundo do artigo 134.2.

A N E X O
DATOS:

EMPRESA: 

ENDEREZO:

LOCALIDADE: PROVINCIA:

PERSOA  DE 
CONTACTO:

TELÉFONO: FAX.:

MODALIDADE DE ACTIVIDADE PREVENTIVA
1º CONCERTO  CON  SERVICIO  DE  PREVENCIÓN  ALLEO  OU 
MUTUA

NOME:

ENDEREZO:

LOCALIDADE: PROVINCIA:

PERSOA  DE 
CONTACTO:

TELÉFONO: FAX:

ESPECIALIDADES 
CONTRATADAS:
PERÍODO  DE VIXENCIA 
DO CONCERTO:
* XUNTAR O CERTIFICADO DE QUE REALIZOUSE A AVALIACIÓN 
E O PLAN DE ACCIÓN ASÍ COMO A INFORMACIÓN E FORMACIÓN 
DOS TRABALLADORES.

2º  COMO MEMBRO DO SERVICIO MANCOMUNADO
          * Xuntar a acta de Constitución.

3º  TRABALLADOR DESIGNADO
          Nome e Apelidos:
          Cargo:

NOME EMPRESARIO:                                              SELO DA EMPRESA
D.N.I.:
FIRMA:
DATA:”

B) “PREGO DE PRESCRIPCIÓNS TÉCNICAS QUE DEBERÁN REXIR 
O CONTRATO DE SERVIZOS QUE TEN POR OBXECTO A XESTIÓN 
INDIRECTA DAS ESCOLAS INFANTÍS MUNICIPAIS DE SAN FIZ E 
PIRINGALLA

1. CONDICIÓNS XERAIS
1.1. Obxecto do prego.
 O presente prego contén a regulación das condicións técnicas do contrato 

de  servizos  que,  ten  por  obxecto  a  xestión  indirecta  do  servizo  municipal 
prestado  nas  Escolas  Infantís  Municipais  de  San  Fiz  e  Piringalla,  de 
conformidade co establecido no Decreto 329/2005, do 28 de xullo, polo que se 
regulan os centros de menores e os centros de atención á infancia.

É obxecto desta contratación a xestión das Escolas Infantís Municipais de 
San Fiz e Piringalla, que comprenderá os seguintes servizos:

-  Servizo  educativo:  prestarase  un servizo integral  de carácter  social  e 
educativo  a  nenas  e  nenos  de  0  a  3  anos,  que  atenderá  todas  as  facetas  da 
aprendizaxe,  motricidade,  control  corporal,  primeiras  manifestacións  da 
comunicación e da linguaxe, pautas elementais de convivencia, relación social e 

descubrimento  do entorno inmediato,  realizando un traballo  conxunto entre  o 
ámbito escolar, a familia e o entorno físico.

-  Servizo  de  comedor  e  limpeza:  atenderá  con  esmerado  cuidado  a 
alimentación infantil,  tendo en conta o necesario equilibrio dietético e as súas 
posibles eventualidades, xunto coa limpeza da totalidade dos locais, mobiliario e 
enseres das garderías, incluídos os do servizo de comida.

O prazo do contrato da xestión do servizo municipal prestado nas Escolas 
Infantís Municipais de San Fiz e Piringalla regulada no presente prego será de un 
ano,  que  comezará  a  contarse  desde  o  día  seguinte  á  sinatura  do  contrato. 
Prorrogarase automaticamente por outro ano,  salvo denuncia por algunha das 
partes, cunha antelación mínima de tres meses antes da data de vencemento.

Na valoración para a adxudicación atenderase esencialmente a capacidade 
organizativa e solvencia que se ofreza e, a optimización dos recursos humáns, 
técnicos e económicos que no seu conxunto garantan un réxime equilibrado na 
xestión e a súa financiación, polo que se analizará con especial significación o 
rigor e garantías que se ofrezan no proxecto educativo que se presente e plantilla 
de persoal operativo.

1.2 Obxecto do servizo da Escolas Infantís.
As Escolas Infantís Municipais de San Fiz e Piringalla configúranse como 

centros  de  carácter  educativo  cuxo  obxectivo  é  a  contribución  ao 
desenvolvemento físico, intelectual, afectivo, social e moral das nenas e nenos 
con idades comprendidas entre os 0 e os 3 anos, así como servir de apoio ás 
familias  na  conciliación  da  vida  familiar  e  laboral,  establecendo  unha 
correspondencia activa entre as mesmas que, sirva de utilidade na progresión do 
neno.

O servizo de atención socioeducativa comprende a prestación da educación 
infantil para nenas e nenos menores de 3 anos tal como se define na lexislación 
educativa, con dous compoñentes básicos:

-  compoñente  asistencial:  referido  á  prestación  de  todos  os  coidados 
necesarios como a hixiene, limpeza, o cambio de roupa, manutención e atención 
á saúde dos menores;

- compoñente educativo: comezo da educación e realización de actividades 
pedagóxicas cos menores; neste último punto defínese  o proxecto curricular do 
centro.

Son así funcións das escolas infantís, de acordo coa normativa vixente:
-  contribuír  ao  desenvolvemento  afectivo,  físico,  social  e  intelectual  de 

nenas e nenos;
- atención progresiva do desenvolvemento afectivo, movemento e hábitos 

de  control  corporal,  manifestacións  da  comunicación  e  da  linguaxe,  pautas 

elementais  de  convivencia  e  relación  social,  así  como  o  descubrimento  das 
características físicas e sociais do medio;

- potenciación da transmisión de valores que favorezan a liberdade persoal, 
a  responsabilidade,  a  cidadanía  democrática,  a  solidariedade,  tolerancia, 
respecto, xustiza, a prevención de conflictos e a súa resolución pacífica, a non-
violencia nos ámbitos persoal, familiar e social, desenvolvemento da igualdade 
de dereitos e oportunidades e, o fomento da igualdade entre mulleres e homes.

O servizo de comedor comprenderá a elaboración de menús adaptados ás 
nenas e nenos en idades comprendidas entre os 0 e os 3 anos, tendo en conta as 
necesidades nutricionais de cada etapa evolutiva das/os nenas/os. Este servizo 
terá así que apoiar e elaborar os tres tipos de menús de acordo ás necesidades 
alimenticias dos menores:

- preparación de biberóns e papillas a base de leite e cereais;
- elaboración de purés de verduras variadas con carne, peixe ou ovo; purés 

de froitas variadas con ou sen cereais;
- elaboración de menús diarios variados: sopas, guisos, fritos e cociñados 

de carnes,  peixes  e  pastas cunha dieta  equilibrada,  sen aditivos  e  adaptada  a 
nenas e nenos que comezan a tomar alimentos sólidos por primeira vez.

O  servizo  de  comedor  das  escolas  infantís  de  San  Fiz  e  Piringalla 
contemplará o almorzo, comida e merenda para o alumnado que así o demande. 
Así mesmo,  conforme ao disposto no artigo 61 do X Convenio Colectivo de 
ámbito  estatal  de  Centros  de  asistencia  e  educación  infantil,  contemplará  a 
manutención  do  persoal  a  quen  a  Dirección  lle  encomende  e  acepte 
voluntariamente a vixilancia das nenas e nenos durante a comida e períodos de 
esparcimento  motivados  por  ela.  O  persoal  non  afectado  polo  anteriormente 
sinalado terá dereito  a empregar  o servizo de comedor dentro do horario das 
comidas establecido para o alumnado. As continxencias derivadas do disposto no 
articulado legal reseñado atópanse contempladas no disposto na cláula  1.5 do 
presente prego en relación ao prezo do contrato.

1.3 Titularidade do Servizo.
O Concello  de Lugo,  con independencia  das  obrigas  consignadas  neste 

prego, conserva a titularidade do servizo cuxa xestión é obxecto do contrato.
A estes efectos, todos os logotipos, material impreso e vehículos que se 

empreguen no servizo obxecto do contrato, levarán ademais da identificación do 
concesionario,  referencia  á  titularidade  do  Concello  de  Lugo  en  forma 
satisfactoria para este.

1.4 Emplazamentos do Servizo.
A prestación do servizo da Escola Infantil Municipal de San Fiz realizarase 

na  edificación  de  planta  baixa,  de  851,61  m2 de  superficie  total,  situada  na 
Parcela 10C (Mazá E-PRO Sector SUR-K), no barrio de San Fiz de Lugo. 

Conta cun total de 4 unidades distribuídas da seguinte forma:
- 1 aula de 0-1 anos, cunha superficie total de 34,80 m2;
- 1 aula de 1-2 anos, cunha superficie total de 32,83 m2;
- 2 aulas de 2-3 anos, cunha superficie total de 41,61 m2 e 42,06 m2.
A ocupación total do centro é de 61 nenas/os.
A estimación de ocupación é a seguinte:
- aula 0-1 anos: 8 prazas;
- aula 1-2: 13 prazas;
- aulas 2-3 anos: 20 prazas para cada unha.
A  prestación  do  servizo  da  Escola  Infantil  Municipal  de  Piringalla 

realizarase na edificación situada na Rúa das Fontes, con entrada e saída por esta 
rúa e a rúa Vázquez Queipo.

Conta cun total de 4 unidades distribuídas da seguinte forma:
- 1 aula de 0-1 anos, cunha superficie estimada de 30,00 m2;
- 1 aula de 1-2 anos, cunha superficie estimada de 30,60 m2;
- 2 aulas de 2-3 anos, cunha superficie estimada de 30,60 m2 cada unha.
A ocupación total do centro é de 55 nenas/os.
A estimación de ocupación é a seguinte:
- aula 0-1 anos: 8 prazas;
- aula 1-2: 13 prazas;
- aulas 2-3 anos: 17 prazas para cada unha.
1.5 Prezo do contrato.
O prezo máximo para a contratación do persoal, manutención e productos 

de limpeza na Escola Infantil Municipal de San Fiz ascende a 261.799,18€. O 
prezo  máximo  para  a  contratación  do  persoal,  manutención  e  productos  de 
limpeza na Escola Infantil Municipal de Piringalla ascende a 260.012,12€.

O prezo total do contrato ascende á cantidade de 521.811,30€.
O Excmo. Concello de Lugo aportará a totalidade dos custos derivados dos 

subministros  e  mantemento  necesarios  relativos  a  auga,  electricidade,  gas  e 
teléfono.  Así  mesmo,  asumirá  os  custos  derivados  da  inversión  inicial  en 
material didáctico, lencería e menaxe, sen perxuízo do disposto na cláusula 2.2 
deste prego en relación coa reposición do material indicado.

1.6 Control do servizo
O servizo obxecto do contrato quedará sometido de xeito permanente ao 

control do Concello de Lugo a través do órgano ou comisión de seguimento que 
determine  a  Concellería  de  Educación,  integrado  por  técnicos  e  responsables 
municipais,  quen  poderá  revisar  os  servizos  e  traballos  prestados  polo 
concesionario en todo momento.

O órgano que determine o Concello supervisará:

a) O cumprimento por parte do contratista do establecido neste prego de 
prescricións técnicas,  na oferta presentada polo adxudicatario e na lexislación 
aplicable.

b) A calidade do servizo mediante revisión do mesmo nos termos que o 
Concello determine a criterio propio e, o adecuado uso das instalacións.

c)  A  recepción  e  análise  da  información  contable  e  da  xestión 
subministrada polo contratista.

O contratista terá obriga de presentar anualmente ao Concello, no prazo 
dos  dous  meses  seguintes  á  finalización  do  exercizo  escolar  sobre  o  que  se 
informa, un resumo xeral no que deberá reflectirse, como mínimo, a seguinte 
información:

1. Contas anuais e detalle complementario de ingresos, orzamentos para o 
ano seguinte, detalle da plantilla de persoal  especificando o cometido de cada un 
dos empregados e detalle de xuízos, contenciosos e reclamacións similares se 
fora o caso.

2.  Resumo  comprensivo  do  desenvolvemento   do  proxecto  educativo 
proposto polo contratista e planeamento ao respecto para o ano seguinte.

3. Detalle das queixas e suxestións recibidas e respostas ás mesmas.
4. Enquisa anual de percepción da calidade do servizo realizada entre os 

usuarios.  O contido  da  enquisa,  con custo  a  cargo do contratista,  poderá  ser 
previamente supervisado polo Concello se o considerase oportuno.

Aos  efectos  anteriores  o  contratista  deberá  levar  unha  contabilidade 
específica para as operacións relacionadas coas escolas infantís co fin de facilitar 
ao Concello a observación continuada da prestación do servizo.

Adicionalmente ao sinalado anteriormente,  sempre que as circunstancias 
así  o  aconsellen,  o  Concello  poderá  solicitar  do  contratista  cantos  datos  e 
informacións  se  requiran  para  ter  coñecemento  actualizado  do  contrato   e 
faciliten a adopción das medidas que se estimen pertinentes. A subministración 
destes datos será de obrigado cumprimento para o contratista.

1.7 Causas de resolución do contrato.
Serán causas de resolución da contrato, ademais das previstas no artigo 206 

da Lei 30/2007, de 30 de outubro, de Contratos do Sector Público que resulten de 
aplicación, as seguintes:

a) Incorrer o contratista en infracción moi grave das súas obrigas esenciais, 
previo  expediente  contradictorio  con  advertencia  fehaciente  das  deficiencias 
concretas e, concesión expresa dun prazo prudencial, de acordo coa natureza das 
mesmas, para poder subsanalas cando transcorrido o prazo non se subsanaran.

b)  A  cesión,  transferencia  ou  novación  da  concesión  sen  autorización 
municipal.

c) A dedicación das instalacións para fins e usos diferentes dos sinalados 
especificamente no presente prego.

No  caso  de  resolución  o  contratista  terá  dereito  a  indemnización  nos 
termos e na forma prevista pola lexislación vixente. Cando o contrato se resolva 
por  incumprimento  do  contrato  seralle  incautada  a  fianza,  sen  prexuízo  da 
esixencia de responsabilidade por danos e prexuízos que corresponda.

1.8  Dereitos e deberes do contrato.
Ademais  dos  comprendidos  na  lexislación  vixente  o  contratista  terá  as 

seguintes obrigas:
1. Prestar o servizo obxecto do contrato coa continuidade adecuada durante 

o prazo do contrato nos termos expresados no presente prego e  na oferta  do 
adxudicatario. Non poderá levarse a efecto modificación algunha nas condicións 
de prestación do servizo convidas sen autorización escrita e expresa do Concello.

2.  Contratar  pola  súa  conta  e  risco  ao  persoal  necesario  para  o 
desenvolvemento do proxecto educativo de acordo coas disposicións vixentes en 
materia laboral e, o apartado 2.2 do presente prego no relativo á selección do 
persoal.

3.  O contratista  non poderá  alterar  as  instalacións  fixas  do edificio  nin 
realizar  obras  nel,  agás  autorización  expresa  do  Excmo.  Concello  de  Lugo. 
Estará obrigado a conservar en bo estado os bens, equipamento, instalacións e 
servizos con que conta o edificio escolar.

4.  Cumprir  toda  a  lexislación  vixente  e  normativa  aplicable  así  como 
cumprir as directrices emanadas pola Concellería de Educación do Concello de 
Lugo, encargada da supervisión das escolas municipais infantís, sen menoscabo 
dos dereitos  que se lle  recoñecen en virtude deste  prego,  estando obrigado a 
facilitar  o  acceso  ás  instalacións  e  a  documentación  e  información  de  que 
dispoña a entidade contratista.

4. En todo caso, a empresa adxudicataria estará obrigada a manter a máis 
absoluta confidencialidade e reserva sobre calquera dato que puidera coñecer con 
ocasión do cumprimento do contrato e, no referente ao tratamento de datos de 
carácter persoal e á seguridade e confidencialidade destes, estará ao disposto na 
Lei  orgánica  15/199,  de  Protección  de  datos  e,  na  Disposición  Adicional 
Vixesimoterceira da Lei orgánica 2/2006, de 3 de maio, de Educación.

5.  Subscribir  un  seguro  de  responsabilidade  civil  que  garanta 
adecuadamente os danos que se puidesen producir tanto nas instalacións como ás 
nenas e nenos que se atopen debidamente matriculados e, en xeral, que cubra os 
casos  de  accidentes  resultantes  da  súa  propia  xestión,  en  calquera  das  súas 
actividades, así como os danos que se puidesen producir a terceiros e omisión da 
prestación do servizo. O Concello deberá dar a súa conformidade á poliza de 
seguro elexida, a cuxo efecto, o adxudicatario haberá de presentar unha proposta 

de póliza unha vez formalizado o contrato e, en todo caso, antes da posta en 
funcionamento  do  servizo.  O importe   dos  seguros  será  a  cargo  da  empresa 
adxudicataria e estará incluído no prezo ofertado.

1.9 Potestades e obrigas do Concello de Lugo.
O Concello de Lugo, sen prexuízo de todas aquelas outras que procedan de 

acordo coa normativa vixente, ostentará as seguintes obrigas e potestades:
- Poñer a disposición do adxudicatario o local,  dependencias,  espazos e 

superficies  durante  o  horario  establecido  para  o  desenvolvemento  das 
actividades, nas condicións de habitabilidade necesarias.

- Ordenar discrecionalmente as modificacións no servizo que aconselle o 
interese  público,  previa  xustificación  adecuada,  coas  compesancións  ao 
contratista a que deran lugar, de acordo co estipulado neste prego e a lexislación 
aplicable.

-  Fiscalizar  a  xestión  do  contratista  e  dictar  as  ordes  para  manter  ou 
restablecer a debida prestación.

- Suprimir o servizo, coa correspondente indemnización, se fose o caso de 
acordo á lexislación aplicable.

-  Esixir  do  contratista  a  adopción  de  medidas  concretas  e  eficaces 
tendentes  a  requirir  ou  restablecer  a  boa  orde  na  execución  dos  traballos  e 
especialmente  en  aqueles  supostos  nos  que  as  persoas  dependentes  de  aquel 
incorran  en  actos  ou  omisións  que  comprometan  ou  dificulten  as  axustadas 
prestacións aos usuarios.

2. Xestión do servizo da escola infantil.
2.1 Calendario escolar e horario da prestación do servizo
As Escolas municipais de Educación Infantil prestará os seus servizos de 

luns a venres, durante todos os meses do ano,  cun horario de apertura de 8:00 a 
18:30 horas ininterrumpidamente, ampliable ata as 20:00 horas  no seu caso, xa 
que  o  fin  último  das  escolas  infantís  é  o  de  servir  de  apoio  ás  familias  na 
conciliación da vida familiar e laboral. Con carácter xeral, independentemente do 
horario establecido, a atención de 0 a 3 anos estará limitada a un máximo de 8 
horas diarias, segundo o establecido na lexislación vixente.

2.2 Persoal.
O  persoal  necesario  para  a  prestación  do  servizo  será  aportado  polo 

concesionario,  sendo a conta  do mesmo o abono dos  soldos,  pluses e  outros 
complementos, así como tamén as obrigas derivadas da súa relación laboral. 

A  atención  educativa  directa  ás  nenas  e  nenos  do  primeiro  ciclo  de 
educación  infantil  estará  a  cargo  de  profesionais  que  posúan  os  títulos  de 
licenciada/o en pedagoxía ou psicopedagoxía, mestra/e especialista en educación 
infantil  ou equivalente  ou título  de técnico  superior  en educación  infantil  ou 
equivalente. En todo caso a dirección pedagóxica do centro recaerá nalgún dos 

membros do persoal coa titulación de licenciada/o ou mestra/e especialista en 
educación infantil ou equivalente.

En base ao disposto na cláusula 2.1 deste prego en relación co calendario 
escolar  e  horario  de  prestación  do  servizo,  para  o  cumprimento  do  mesmo 
cadraranse os horarios de cada persoa integrante do equipo educativo e persoal 
non docente, garantindo a cobertura dos mesmos coa estructura do persoal que a 
continuación se reseña. Respectaranse, así mesmo e, en todo momento, o disfrute 
das vacacións segundo o disposto na lexislación vixente, para todo o persoal: con 
independencia do disfrute dos períodos vacacionais de cada un dos membros que 
conforman os equipos das escolas infantís de San Fiz e Piringalla,  a empresa 
adxudicataria deberá garantir o bo funcionamento dos centros e os estándares de 
calidade no servizo prestado. 

Segundo a normativa autonómica (Decreto 329/2005, de 28 de xullo, polo 
que se regulan os centros de menores e os centros de atención á infancia), tendo 
en conta que a ocupación total da Escola Infantil de San Fiz é de 61 nenas/os  e o 
horario mencionado anteriormente, o persoal estipulado, exercendo o seu labor a 
xornada completa nesta escola, é o seguinte:

- 1 Directora/or, mestre especialista en educación infantil ou equivalente 
así como licenciada/o en pedagoxía ou psicopedagoxía.

-  7  coidadoras/es,  persoal  de  atención  directa  con  nenas  e  nenos,  coa 
titulación en técnico en xardín de infancia ou mestre especialista en educación 
infantil  ou  equivalente.  Un  deles  exercerá  funcións  de  apoio  na  atención  e 
coidado das nenas/os, o cal ademais das titulacións anteriores, poderá estar en 
posesión dalgunha das seguintes titulacións: técnico en atención sociosanitaria, 
técnico superior de animación sociocultural,  técnico en coidados auxiliares de 
enfermaría,  diplomada/o  en  puericultura  recoñecida/o  pola  Consellería  de 
Sanidade ou, aqueloutras recoñecidas como apropiadas polo órgano competente 
na autorización do centro.

Polo que respecta á Escola Infantil de Piringalla a súa ocupación total é de 
55 nenas/os, polo que, conforme ao horario mencionado, o persoal estipulado, 
exercendo o seu labor a xornada completa, é o seguinte:

- 1 Directora/or, mestre especialista en educación infantil ou equivalente 
así como licenciada/o en pedagoxía ou psicopedagoxía.

-  7  coidadoras/es,  persoal  de  atención  directa  con  nenas  e  nenos,  coa 
titulación en técnico en xardín de infancia ou mestre especialista en educación 
infantil  ou  equivalente.  Un  deles  exercerá  funcións  de  apoio  na  atención  e 
coidado das nenas/os, o cal ademais das titulacións anteriores, poderá estar en 
posesión dalgunha das seguintes titulacións: técnico en atención sociosanitaria, 
técnico superior de animación sociocultural,  técnico en coidados auxiliares de 
enfermaría,  diplomada/o  en  puericultura  recoñecida/o  pola  Consellería  de 

Sanidade ou, aqueloutras recoñecidas como apropiadas polo órgano competente 
na autorización do centro.

Todo  o  persoal  de  atención  e  coidado  deberá  acreditar  coñecementos 
básicos en primeiros auxilios. Así mesmo deberá acreditar o seu correcto estado 
de saúde, sendo preceptiva a vacinación do persoal contra a rubéola, co especial 
compromiso  das  mulleres  en  idade  fértil  de  adoptar  as  medidas  sanitarias 
preventivas que correspondan durante os 3 meses seguintes á vacinación. Será 
así responsabilidade do contratista o cumprimento da normativa vixente sobre 
saúde laboral, así como as directrices sanitarias que en cada momento puideran 
dictarse.

O servizo de comedor e limpeza consistirá na achega dos medios persoais e 
materiais  precisos  para  a  adecuada  distribución  e  alimentación  das  nenas  e 
nenos, incluídos os alimentos, e da limpeza das escolas infantís; enténdese así 
por  servizo  de  comedor  e  limpeza,  a  dirección,  supervisión,  execución  e 
seguimento  do  devandito  servizo  en  atención  aos  procesos  que  nel  se 
desenvolven e que lle son afines, incluída:

-  a aportación dos postos de traballo necesarios para o correcto desempeño 
das funcións; 

- adquisición, almacenaxe e manipulación das materias primas; 
- elaboración e disposición nos recipientes adecuados dos menús; 
- limpeza do recinto da cociña e a escola infantil, maquinaria, enxoval  e 

utillaxe. En ningún caso é adaptable un servizo de cátering. 
O  persoal  estipulado  para  tal  fin,  exercendo  o  seu  labor  a  xornada 

completa, na Escola Infantil  Municipal de San Fiz é o seguinte:
-1 Cociñeira/o con titulación específica de FP 2º grado, rama Hostalería e 

Turismo,  na  especialidade  de  cociña  ou,  ciclo  formativo  de  grado  medio  de 
Hostelería ou equivalente.

 - 1 Axudante de cociña.
- 1 camarera-limpadora.
Así mesmo, o persoal estipulado para o servizo de comedor e limpeza na 

Escola  Infantil  Municipal  de  Piringalla,  exercendo  o  seu  labor  a  xornada 
completa, é o seguinte:

-1 Cociñeira/o con titulación específica de FP 2º grado, rama Hostalería e 
Turismo,  na  especialidade  de  cociña  ou,  ciclo  formativo  de  grado  medio  de 
Hostelería ou equivalente.

 - 1 Axudante de cociña.
- 1 camarera-limpadora.
Serán funcións mínimas deste persoal:

29



ACTAS E GOBERNO
LRP/cvr
Refª: Acordo_xestion_escolas_infantis.doc
Asunto: XUNTA DE GOBERNO LOCAL DO 22-12-2010

-  Realizar  o  conxunto  de  operacións  e  traballos  necesarios  para  a 
elaboración do menú e distribución dos alimentos ás nenas e nenos usuarias/os 
do servizo .

-  Manter  as  dependencias  empregadas  para  a  realización  do  servizo 
(cociña, despensa, comedor, lavandería, sala de lixo, aseos e demais locais) en 
perfecto estado de limpeza e hixiene, así como realizar a limpeza a fondo das 
mesmas a lo menos dúas veces ao ano ou por indicación do titular do servizo.

-  Prestar  a  debida  limpeza  ao  enxoval,  vaixela  e  demais  utensilios  de 
cociña. Os materiais empregados para realizar as devanditas tarefas, con cargo ao 
contratista, serán adecuados ás características dos locais, superficies, mobiliario 
e  demais  elementos.  Os  productos  serán  os  habitualmente  empregados  nos 
servizos  desta  natureza,  prohibíndose  aqueles  que,  pola  súa  concentración  e 
composición, danen, produzan corrosión ou prexudiquen as superficies sobre as 
que  se apliquen,  ou podan ser  prexudiciais  para as  nenas  e  nenos.  Para este 
efecto, nas ofertas que presenten os licitadores, deberá figurar unha previsión de 
gasto para reposición de materiais didácticos, lencería e menaxes relacionados co 
seu proxecto educativo en concepto de anovacións e mantemento.

- Evacuar os residuos á zona que nas escolas infantís se destine para o lixo.
Todo o persoal que preste servizo neste ámbito disporá do certificado en 

materia  de  hixiene  dos  alimentos  se  é  o  caso;  ademais,  aquel  persoal  que 
interveña  na  elaboración  e/ou  distribución  dos  alimentos  das  nenas  e  nenos 
deberá estar en posesión do carné de manipulador de alimentos (R.D. 202/2000, 
de 11 de febreiro, polo que se establecen as normas relativas aos manipuladores 
de alimentos).

O  contratista  terá  a  obriga  de  substituír  o  persoal  por  outro  de  igual 
cualificación profesional en casos de enfermidade, vacacións e demais situacións 
laborais,  circunstancia  que porá no inmediato coñecemento da Concellería  de 
Educación e, así mesmo, comunicará a reincorporación da persoa substituída.

O persoal da entidade contratista en ningún suposto poderá considerarse 
con  relación  laboral,  contractual  ou  de  outra  natureza  respecto  ao  Concello, 
debendo  o  contratista  ter  debidamente  informado  ao  seu  persoal  de  tal 
circunstancia,  facéndoa  constar  expresamente  nos  contratos  que  concerte  con 
posterioridade á celebración do contrato

O Concello de Lugo poderá esixir da empresa contratista que substitúa a 
calquera empregada/o adscrita/o ao Servizo cando teña coñecemento de que non 
procede coa debida corrección ou non amosa dilixencia no desempeño do seu 
cometido.

Así mesmo, o órgano contratante queda facultado para comprobar, en todo 
momento, o número de traballadoras/es exactamente empregadas/os.

2.3 Admisión do alumnado.

A admisión do alumnado correspóndelle ao órgano contratante a través da 
Concellería de Educación de acordo co disposto na normativa que se aplique a 
tal efecto polo Concello de Lugo a todas as súas escolas infantís e, a Xunta de 
Galicia. O contratista estará suxeito a esta normativa.

O Concello de Lugo recollerá nas ordenanzas fiscais de cada ano as tarifas 
polo  servizo  do  coidado  e  manutención  nas  escolas  infantís  municipais.  A 
titularidade do cobro destas taxas correspóndelle ao Concello.”

TERCEIRO.-  Aprobar  o  gasto  de  173.937,10  euros  con  cargo  ás 
aplicacións  32103.22799  e  32104.22799  do  vixente  Orzamento  xeral  e 
comprometerse  a  incluír  nos  vindeiros  orzamentos  a  cantidade  restante  ata  o 
remate do contrato e no caso de prórroga.

CUARTO.- Aprobar a adxudicación por procedemento aberto, de acordo 
co disposto nos artigos 122, 141 e seguintes da Lei 30/2007, do 30 de outubro, 
de contratos do sector público.

QUINTO.-  Publicar  o  anuncio  de  licitación  no  Boletín  Oficial  da 
Provincia de Lugo así como no perfil do contratante do Concello de Lugo.

